
Ḽianga ḽi khou fhufha makoleni, ḽi khou 
fhufhela nṱha na fhasi. Ḽi tshi ima muya ḽi sa 
wi. Ḽianga ḽo vha ḽo ambara rinngi ya musuku. 
Musi ḽi tshi khou tamba ḽi tshi khou ya nṱha na 
fhasi, rinngi ya mbo ḓi wela fhasi. Ḽianga ḽo 
ya ḽa humbela zwiṋoni uri zwi ḽi thuse u ṱoḓa 
rinngi yo xelaho.

Ḽianga ḽo vhona Gwitha.

“Aa, Gwitha! Ndi khou humbela thuso. Ndo 
xedza rinngi yanga.”

Gwitha ḽa fhindula: “Ndi ḓo ni thusa nga u i 
sedza vhusiku. Maṱo anga a vhonesa vhusiku 
musi hu na swiswi. Ni nga kha ḓi humbela na 
Lupuṱula uri lu ni thuse.”

Ḽianga na Gwitha zwa ya zwa humbela 
Lupuṱula.

“Aa, Lupuṱula! Ndi khou humbela u thusiwa! 
Ndo xedza rinngi yanga.”

Lupuṱula lwa fhindula: “Ndi ḓo thusa nga 
u i sedza nṱha ha dziṱhanga dza dzinnḓu. 
Ndi a vhonesa musi ndi ngeo. Ni nga kha ḓi 
humbela Sekwa uri ḽi ni thuse.”

Ḽianga, Lupuṱula na zwiṅwe zwa ya zwa 
humbela Sekwa.

“Aa, Sekwa! Ndi khou humbela u thusiwa. Ndo 
xedza rinngi yanga.”



8

Sekwa ḽa fhindula: “Ndi ḓo thusa nga u sedza 
damuni. Ndi vhonesa musi ndi ngomu maḓini. 
Ni nga humbela Khokhonyamutanda uri tshi ni 
thuse.”

Ḽianga, Sekwa na zwiṅwe zwa ya u humbela 
Khokhonyamutanda.

“Aa, Khokhonyamutanda! Ndi khou humbela 
thuso. Ndo xedza rinngi yanga.”

Khokhonyamutanda tsha fhindula: “Ndi ḓo ni 
thusa nga u i sedza matandani. Ndi hune nda 
vhonesa hone. Ni nga humbela na Khwamba 
uri i ni thuse.”

Ḽianga, Khokhonyamutanda na zwiṅwe zwa 
ya u humbela Khwamba.

“Aa, Khwamba! Ndi khou humbela thuso. Ndo 
xedza rinngi yanga.”

Khwamba ya fhindula: “Ndi ḓo ni thusa u i 
sedza khabodoni. Ndi vhonesa musi ndi nga 
ngomu nḓuni. Ni nga humbela Khuhu uri i ni 
thuse.”

Ḽianga, Khwamba na zwiṅwe zwa ya zwa 
humbela Khuhu.

“Aa, Khuhu! Ndi khou humbela thuso. Ndo 
xedza rinngi yanga.”

Khuhu ya fhindula: “Ndi ḓo ni thusa u i sedza 
hoṱhe fhasi ha mavu. Ndi nga pala mavu. Ndi 
ḓo sedza tsimuni ya dzikhavhishi.”

Khuhu ya thoma u pala. Khuhu yo pala afha 
na fhaḽa.

Khuhu yo humbula uri khamusi rinngi a yo ngo 
wela kule. Khuhu ya thoma u pala phanḓa.

“Vhonani Ḽianga, ndo wana rinngi yaṋu,” hu 
amba Khuhu i tshi khou fhufhafhufha nga 
dakalo.

Ḽianga ḽa ṱanganedza rinngi.

“Ndo takala ngauri no wana rinngi yanga. Ndi 
tshifhinga tsha u gotsha uri hu pembeliwe. Ndi 
khou ramba muṅwe na muṅwe we a thusa u 
ṱoḓa. Ndi khou humbela uri ni ite nga u ralo na 
kha vhaṅwe.”


